ТР Әгерҗе шәһәре 1 нче гимназиясендә “Мин татарча сөйләшәм”акциясенең үткәрелүе турында

Бөек тә син, боек та син,
И туган тел, туган тел.
Күп гасырлар кылган тел.

Кәүсәр сулар юган тел!

Әткәм нигез ташы куйган,
Әнкәм бишек корган тел. 
1 а.б.

Исәнмесез, хөрмәтле кунаклар, укытучылар һәм укучылар! Без “Мин татарча сөйләшәм” акциясенә нигез салучылар.Һәм без сезне “Телләр патшалыгы”на сәяхәткә чакырабыз.Сез әзерме? 
· Әзер.

· Тик телләр патшалыгы нинди соң ул? Кемнәр яши анда?

2 а. б.

   -       Баргач күрербез инде.Ул бик ерак, ди.

(Убырлы карчык килеп керә.)

-Болай шаулашып-гөрләшеп кая юл тоттыгыз , адәм балалары?

Бөтенесе:”Телләр патшалыгы”на

Убырлы карчык:

Әйе, бар ул андый җир.Бик-бик еракта.Анда 7 ел,7 ай, 7 атна, 7 көн, 7 сәгать, 7 минут барырга кирәк.
Бөтенесе:  Нәрсә? Шулай озакмы?

Убырлы карчык:Әйе.әгәр минем биремемне үтәсәгез, мин сезне 7 секундта илтеп куям.Бер әфсен укып өрсәм, хәзер очып барып җитәрсез. Әгәр ялгышсагыз, шул урында ташка әйләнерсез.

1 б.

-Әйдә, әйтеп кара.

Уб.карчык.

-Бүген  нинди көн?

1.б.

-2 нче апрель
Уб. Карчык.
-Ул нинди көн?

2.б.

-Китаплар көне

Уб. Карчык.

-Синең туган телең нинди?

3.б.

-Татар теле

Уб. Карчык
-Татар теле турында нинди шигырьләр беләсез?

Айгөл:Татар теле-минем туган телем

            Сөйләшүе рәхәт ул телдә.

             Шул тел белән көйлим,

            Шул тел белән сөйлим

            Милләттәшем булган һәркемгә.

Гөлназ:Татар теле -  минем туган телем
             Саклый аны батыр милләтем.

             Әби-бабам теле,
             Ата-анам теле

             Күңелем тулы аңа хөрмәтем.

Рәсилә: Диңгез, дисәм, болын, дисәм,

             Дисәм, кара урманым,

             Бу, чынында, үз телемне

             Татар телен барлавым.

             Чәчәк кебек кырлар, дисәм,

             Чәчәк, дисәм ак карны-

             Шулай матур атап әйткән

              Башка берәр тел бармы?

Илназ:  Шикәрем, балым, дисәм дә

             Бал тәмен тоям телдә.

             Чын татар гамәле булыр-

             Сөйләшик туган телдә!

             Газиз телем- чиксез күгем,    

             Син диңгезем – хыялым
             Мәңгегә сине яшәтү –
             Бердәнбер ихтыярым. [image: image2.jpg]



Филәрә: Сокланып туймыйм
               Саөрар кошларга:

               Кайларга китми

               Алар кышларга.

              Тик онытмыйлар

              Туган илләрен,
              Саклый һәммәсе

              Туган телләрен.

               Мин дә телемне

              Бик тә яратам,

              Туган телемдә

              Былбыл сайратам.

Эльвира: Сиңа, миңа тел бирелгән,

                Сөйләргә гел дөресен

                Чынны ялганнан аера

                 Белергә без тиешле.

                Тел бирелгән гаделлекне

                 Һәм намусны якларга.

                 Бирелгән – илне, җирне һәм

                Телнең үзен сакларга.

Тимур:    Туган җирем – Идел буе.
                 Һәркемнең бар туган иле.

                 Туган җирем кебек назлы.

                 Җырдай моңлы татар теле.

Рината:    Җыр булырлык сүзләр биргән

                 Матур телем,  туган телем,

                  Рәхмәт сиңа! Туган телем –

                  Киңдер сиңа күңел түрем.
Йокыбану:Әни, минем дә шигырьсөйлисем килә.

Уб.карчык.Әй, кызым, сине онытканмын да.Балалар,  бу минем кызым Йокыбану. Ул да бер шигырь белә.
Йокыбану:       И родной тел.
                  И родной тел, и красивый,

                  Мамам, папамның теле.

                  Мог я узнать күп нәрсәне

                  Син родной тел аркылы.

                  Бу языкта коляскада

                  Мамам сказку көйләгән.

                  А затем төннәр буена

                  Бабуля рассказ сөйләгән.
                  И родной тел, аңлаталар:

                  Можно жить и быть синсез.

                  Мама, папа и бабуля

                  Осиавили меня телсез.

Реналь: Нәрсә инде бу? Нигә ике телне бутап сөйлисең? Алай сөйләшергә ярамый.

Уб. Карчык: Сезгәярамаса да,  безгә ярый.Безнең телләр өйрәнеп утырырга вакытыбыз юк. Яхшыларны аздырып, батырларны юлдан яздырып йөрисебез бар. Сез минем биремемне үтәдегез.
     Сезнең мәктәбегездә татар рухлы,  татар җанлы җитәкчеләр эшли икән.Шуңа күрә балаларыгыз да башкалардан әхлаклы, тәрбияле булулары белән аерылып тора. Сүз сезгә, хөрмәтле җитәкчеләр.

     (Директорга сүз бирелә.Ул, сәяхәтчеләргә хәерле юл теләп, ачкыч тоттыра) [image: image3.jpg]



Уб. Карчык:  Ә хәзер тамашачылар арасында конкурс үткәреп алыйк.Алар туган тел турында нинди шигырьләр беләләр икән? Бәлки алар да “Мин татарча сөйләшәм” акциясенә керерләр.
(Тамашачылар арасында шигырь конкурсы .

Җиңүчеләргә грамота тапшыру).

Уб.карчык: Рәхмәт җитәкчегезгә, рәхмәт тамашачыларга.Хәзер юлыбызны “Туган тел” җыры белән дәвам итәбез.

“Кояшкай” балалар бакчасында үткәрелгән чара.

(Видеоязма тәкъдим ителә)

-Исәнмесез, тәрбияче апалар, нәни дусларыбыз! Без, татар телен сөючеләр, сезгә кунакка килдек.Ә аның сәбәбе – сезнең белән татарча сөйләшү.
1 бала. –Иң элек әйтегез әле, сез татарча беләсезме? (әйе)

2бала. -Өйдә кайсы телдә сөйләшәсез? (татар телендә)

3бала. –Кайсыгыз шигырь сөйләп күрсәтер?(3-4 бала сөйли)

4бала. -Ә нинди җыр беләсез? 

5бала.-Әйдәгез бергәләп берәр уен уйнап алыйк. (“Чума үрдәк,чума каз”, “Кәрия-Зәкәрия” җырлы-биюле уеннары  уйнала)
- Бик яхшы.Сез татар телендә бик матур сөйләшәсез икән.Без моңа бик шат.Киләчәктә дә үз телегезне онытмагыз.Аның белән горурланыгыз.Һәм без сезгә “Сөйләшергә өйрәник”һәм “Тәмле сүз” китапчыгын бүләк итеп калдырабыз.Саубулыгыз, нәни дусларыбыз.
